
Vendim i Këshillit të Mediave të Shkruara të Kosovës ndaj 

ankesës së Milica Radovanovic kundër RTKLive 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Milica Radovanovic kundër RTKLive lidhur me shkrimin e 

publikuar me titull “Mbahet liturgji në kishën serbe në 

kampusin e UP”, dhe mori këtë 

- Ankesa nuk miratohet. 

 

 

 

 

 

 

 

 



 

 

 

A R S Y E T I M I 

 

 

 

Ankuesja pretendon që media ka publikuar një lajm me titullin 

“Mbahet liturgji në kishën serbe në kampusin e UP”. Ankesa 

pretendon se nuk është raportuar e vërteta dhe është nxitur 

urrejtja, duke u shkel kapitulli II dhe III të Kodit të 

Mediave të Shkruara.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pa bazuar.  

  

Në lidhje me pretendimet se nuk është raportuar e vërteta e 

plotë, pasi që nuk është treguar procesi gjyqësor në mes 

Kishës dhe Universitetit, KMShK konsideron që është çështje 

të cilën nuk mund të konsiderohet si mos raportim të së 

vërtetës. Ndërsa në lidhje me mungesën e fakteve për 

pretendimet se kush e ka financuar kishën, KMShK konsideron 

se nuk është e nevojshme nga media që për faktet e njohura 

botërisht të sjellë fakte.  

 

Në lidhje me pretendimin se është nxit urrejtja në momentin 

kur është shkruar për kishën serbe në një formë të tillë, 

KMShK prapë konsideron se konstatimi i medias është fakt i 

njohur botërisht, dhe se prezantimi i fakteve nuk mund të 

konsiderohet nxitje e urrejtjes.  

 

Andaj, KMShK vendos si në dispozitiv.  

